
RHESTRAU GWIRIO: Trosglwyddo i mewn neu allan o’r ysgol
Gall plant y lluoedd arfog symud a newid ysgol sawl tro yn ystod eu cyfnod yn yr ysgol. Mae sicrhau proses drosglwyddo ddidrafferth yn hanfodol i’w llwyddiant.
Sut i ddefnyddio’r adnodd hwn:
Mae’r adnodd hwn yn darparu dwy restr wirio i gefnogi ysgolion i weithredu proses drosglwyddo gadarnhaol i blant y lluoedd arfog sy’n symud i mewn neu allan o’r ysgol. Mae’r rhestrau gwirio yn cwmpasu’r gwahanol gamau trosglwyddo ac maen nhw’n cyfeirio at Adnoddau eraill perthnasol gan SSCE Cymru. 
Cyfarwyddiadau: 
1. Nodwch aelod o staff i arwain y broses drosglwyddo. 
2. Gweithiwch trwy’r camau gweithredu ar y rhestr wirio berthnasol wrth i blentyn / plant y lluoedd arfog drosglwyddo. 







Rhestr wirio trosglwyddo i’r ysgol
	Cyn trosglwyddo – cysylltiad cychwynnol 

	Cysylltu â theulu’r plentyn. Casglu gwybodaeth ynglŷn â’r symud ac unrhyw gefnogaeth sydd ei hangen ar y teulu. Trafod hanes ysgolion, diddordebau’r plentyn, cyrhaeddiad, cryfderau ac anawsterau, cefnogaeth, e.e. Anghenion Dysgu Ychwanegol (ADY). Gofyn am ganiatâd i gysylltu a rhannu gwybodaeth â’r ysgol bresennol / flaenorol. (Adnodd 7)
	☐
	Cysylltu â’r ysgol bresennol / flaenorol. Anfon Adnodd 7 i’w gwblhau a chasglu gwybodaeth gefndir, e.e. diddordebau’r plentyn, cyrhaeddiad, cryfderau ac anawsterau, cefnogaeth, e.e. ADY. (Adnodd 7)
	☐
	Rhannu Adnodd 9 gyda’r ysgol bresennol / flaenorol a’i hannog i wneud gweithgareddau ‘symud ymlaen’ gyda’r plentyn. (Adnodd 9)
	☐
	Creu Pecyn Croeso ar gyfer y plentyn a’r teulu. Ei rannu ymlaen llaw gyda’r plentyn, y teulu a’r ysgol bresennol / flaenorol er mwyn cefnogi’r trosglwyddo. (Adnoddau 6a a 6b)
	☐
	Cynnig ymweliad trosglwyddo / cynefino â’r ysgol. 
	☐
	Paratoi deunyddiau ar gyfer yr ymweliad trosglwyddo / cynefino. (Adnoddau 6a ac 8)
	☐
	Dechrau briffio staff perthnasol fel y bo’n briodol. 
	☐



	Cyn trosglwyddo – ymweliad â’r ysgol 

	Cyfarfod â’r plentyn a’i rieni. Darparu gwybodaeth ynglŷn â’r ysgol. Cynnal gweithgaredd gyda’r plentyn i ddod i’w adnabod. (Adnoddau 6a ac 8) 
	☐
	Mynd â’r plentyn ar daith o amgylch y safle a chyfleusterau (ystafelloedd dosbarth, ystafelloedd TG, meysydd chwarae, llyfrgell, cyfleusterau chwaraeon, neuadd ginio ac ati).
	☐
	Cyflwyno’r plentyn newydd i’w athrawon a staff cefnogi.
	☐
	Cyflwyno’r plentyn i’w gyd-ddisgyblion newydd.
	☐
	Rhoi cyfle i’r plentyn a’r teulu ofyn unrhyw gwestiynau sydd ganddynt.
	☐
	Cytuno ar ddyddiad dechrau, amser ac unigolyn cyswllt.
	☐
	Os nad yw ymweliad ymlaen llaw yn bosibl, dylid ystyried taith rithwir neu gyfarfod dros y we er mwyn gwneud yr uchod.  
	☐

	

	Cyn trosglwyddo – camau terfynol cyn y diwrnod cyntaf
	[image: A black check mark on a white background

Description automatically generated]

	Sicrhau bod pob tasg weinyddol, e.e. llenwi ffurflenni cofrestru, yn cael ei chyflawni. 
	☐
	Ymgyfarwyddo â’r holl ddogfennau a ddarparwyd gan y rhieni a’r ysgol flaenorol.
	☐
	Briffio athrawon a staff cefnogi fel bod ganddynt wybodaeth am y plentyn newydd a’u bod yn ymwybodol o’r amgylchiadau sy’n ymwneud â symud i’r ysgol a sut y gallent fod yn teimlo. Rhannu’r Portread o Adnodd 8 a manylion perthnasol o Adnodd 7. 
	☐
	Os yn bosibl, clustnodi ‘cyfaill’ sydd â’r un diddordebau a phrofiadau i helpu’r plentyn milwr newydd i ymgartrefu yn yr ysgol, a fydd yn gallu uniaethu â theimladau y gallai’r plentyn milwr newydd fod yn eu profi.
	☐
	Paratoi gweithgareddau asesiad mewn meysydd craidd fel y bo’n briodol os nad oes dogfennau neu ganlyniadau dysgu presennol ar gael.
	☐
	Paratoi a darparu manylion mewngofnodi perthnasol ac ati i’r plentyn a’i deulu, e.e. apiau rhieni-ysgol.
	☐



	Diwrnod cyntaf  

	Cyfarfod y plentyn milwr newydd ar y dyddiad a’r amser y cytunwyd arnynt. 
	☐
	Cyflwyno’r plentyn i’r cyfaill a’i ddanfon i’w ddosbarth. 
	☐
	Galw heibio’r plentyn trwy gydol y diwrnod. (Adnodd 9) 
	☐
	Galw heibio’r plentyn ar ddiwedd y diwrnod. Gwerthuso’r diwrnod. Gwirio a oes gan y plentyn unrhyw gwestiynau neu a oes angen unrhyw beth ar y plentyn. (Adnodd 9)
	☐
	Cael cyfarfod dilynol gyda theulu’r plentyn milwr ar ddiwedd y diwrnod. 
	☐



	Ar ôl trosglwyddo  

	Trefnu sgwrs reolaidd i sicrhau bod y plentyn yn ymgartrefu yng nghymuned yr ysgol. Cynnal gweithgareddau ailgydio a chofnodi atgofion a negeseuon. (Adnodd 9)
	☐
	Cynnal asesiadau sylfaenol gyda’r plentyn milwr a nodi unrhyw fylchau mewn dysgu. 
	☐
	Rhannu gyda’r rhieni ganlyniadau asesiadau, targedau ac amcanion y dysgu yn unol â disgwyliadau’r ysgol. Rhannu unrhyw gefnogaeth neu anghenion a nodwyd ar ôl yr asesiadau. Gofyn i rieni am eu cyfraniad i’r anghenion hyn, dweud wrthynt sut y gallent gefnogi os yw’n briodol.
	☐
	Os caiff unrhyw angen dysgu ychwanegol ei nodi, sicrhau bod yr ysgol mor rhagweithiol â phosibl wrth adnabod yr angen yma’n ffurfiol a rhoi cefnogaeth ar waith i atal y plentyn milwr rhag bod dan anfantais os bydd yn symud eto.
	☐
	Cyflwyno’r plentyn i grŵp a darpariaeth ar gyfer plant y lluoedd arfog, e.e. Clwb Plant y Lluoedd Arfog. 
	☐
	Ar ôl wythnos a / neu fis, ystyried mynd yn ôl at Adnodd 8. 
	☐



Rhestr wirio trosglwyddo o’r ysgol
	Cyn trosglwyddo 

	Siarad gyda’r plentyn i ganfod sut mae’n teimlo am newid ysgol / cartref a nodi ffyrdd i’w gefnogi gyda’r trosglwyddiad. Casglu gwybodaeth ynglŷn ag amser y plentyn yn yr ysgol, ffrindiau, ac ati. (Adnodd 9) 
	☐
	Rhoi gwybod i athrawon a staff cefnogi am y bwriad i symud er mwyn iddynt gynnig cefnogaeth os oes angen a chynllunio unrhyw wybodaeth trosglwyddo i’w hanfon i’r ysgol newydd.
	☐
	Trafod gyda’r ysgol newydd er mwyn sicrhau bod gwybodaeth am brofiadau ac anghenion y plentyn milwr yn cael ei throsglwyddo; darparu gwybodaeth am gyrhaeddiad, ymddygiad, diddordebau, ADY ac ati. (Adnodd 7) 
	☐
	Helpu’r plentyn milwr i ddod o hyd i wybodaeth am ei ysgol newydd drwy edrych ar wefan a thudalennau cyfryngau cymdeithasol yr ysgol. Casglu gwybodaeth. (Adnodd 9) 
	☐
	Casglu enghreifftiau o waith a ffeiliau’r plentyn yn barod i’w rhannu â’r ysgol newydd. 
	☐
	Trefnu cofrodd ar gyfer y plentyn milwr, e.e. cerdyn gan y dosbarth, lluniau, crys-T wedi’i arwyddo, print llaw wedi’i baentio, cerdyn post. Trefnu digwyddiad i ffarwelio, megis parti yn y dosbarth neu ginio gadael. 
	☐
	Annog y plentyn milwr i ddefnyddio adnoddau Reading Force i gadw mewn cysylltiad â ffrindiau trwy ddarllen ar y cyd. 
	☐
	Cael cyfeiriad newydd y teulu. 
	☐


	
	Diwrnod olaf  

	Sicrhau bod pob tasg weinyddol, fel llenwi ffurflenni trosglwyddo disgybl, yn cael ei chyflawni.
	☐
	Dathlu amser y plentyn milwr yn yr ysgol; rhoi cofrodd i’r plentyn a chynnal digwyddiad gadael. 
	☐
	Cael sgwrs gyda’r plentyn er mwyn gweld sut mae’n teimlo a rhoi cyfle i ofyn unrhyw gwestiwn.
	☐
	Dymuno’n dda i’r teulu a sicrhau bod manylion cyswllt yr ysgol ganddynt os byddant angen rhagor o gefnogaeth / gwybodaeth.
	☐


	Ar ôl trosglwyddo  

	Cefnogi’r ysgol newydd trwy ddarparu unrhyw wybodaeth y mae’n gofyn amdani am y plentyn.
	☐
	Hwyluso cyfathrebu rhwng disgyblion yr ysgol a’r plentyn milwr sydd wedi symud i ysgol newydd.
	☐
	Anfon cerdyn post i ysgol newydd y plentyn gyda negeseuon gan ffrindiau ac athrawon. 
	☐

